Nafarroako Parlamentuko Osoko Bilkurak, 2009ko maiatzaren 14an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da arreta handia jar dezan enplegu-erregulazioko espedienteak aztertzerakoan eta neurriak har ditzan justifikatu gabeko itxierak edo deslokalizazioak egiten dituzten enpresei emandako dirulaguntzak berreskuratzeko”. Horren jatorria da Izquierda Unida de Navarra-Nafarroako Ezker Batua foru parlamentarien elkarteak aurkeztutako mozio bat, 2009ko otsailaren 17ko 9. Nafarroako Parlamentuko Aldizkari Ofizialean argitaratua.

Legebiltzarreko Erregelamenduko 113. artikulan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez, Nafarroako Gobernua premiatzen da arreta handia jar dezan enplegu-erregulazioko espedienteak aztertzerakoan eta neurriak har ditzan justifikatu gabeko itxierak edo deslokalizazioak egiten dituzten enpresei emandako dirulaguntzak berreskuratzeko

Nafarroako Parlamentuak Nafarroako Gobernua premiatzen du arreta handia jar dezan enplegu-erregulazioko espedienteak izapidetu eta onesterakoan, tresna hori gehiegikeriaz baliatzea ekiditeko, eta neurriak har ditzan objektiboki justifikatu gabeko jarduera-uzteak edo justifikaziorik ez duten deslokalizazioak egiten dituzten enpresei emandako dirulaguntzak berreskuratzeko.

